
4. ළමා ආරක්ෂණය හා ළමා සමාජ වැඩසටහන
දැයේ දරුවන්ගේ හෙට දවස සුරක්ෂිත  කිරිමේ අරමුණ සාක්ෂාත් කර ගැනිම මෙන්ම අනාගත වැඩ ලෝකයට ගැලපෙන අයුරින් දරුවන් නිර්මාණය කිරීම සඳහා වයස අවු 07 – 18 අතර වයසේ පසුවන දරුවන් ග්‍රාමීය මට්ටමින් සමෘද්ධි කැකුළු ළමා සමාජ වටා ඒකරාශි කරමින් ඔවුන් සමග විවිධ ක්‍රියාකාරකම් වල යෙදෙමින් දැනුම, ආකල්ප, කුසලතාවලින් පිරිපුන් ගුණ නුවණින් යුතු අභියෝග ජය ගත හැකි දරුවන් දැයට දායාද කිරීම මෙම වැඩසටහන තුළින් අපේක්ෂිතය.
ඒ සදහා 2018 වසරේදී පහත පරිදි වැඩසටහන් ක්‍රියාත්මක කෙරේ.
1 සමෘද්ධි කැකුළු ළමා සමාජ සංස්කෘතික හා සාහිත්‍ය තරඟාවලිය.
2 සමෘද්ධි කැකුළු ළමා සමාජ දරුවන් සඳහා නායකත්ව පුහුණු වැඩසටහන් ක්‍රියාත්මක කිරීම
3 සක්‍රිය සමෘද්ධි කැකුළු ළමා සමාජ සඳහා පුස්තකාල පහසුකම් වැඩි දියුණු කර ගැනීම සදහා ආධාර  ලබා දීම.
4.1  සමෘද්ධි කැකුළු ළමා සමාජ සංස්කෘතික හා සාහිත්‍ය තරඟාවලිය.
පෙර වර්ෂ වල මෙන්ම මේ වසරේදී ද සමෘද්ධි කැකුළු ළමා සමාජ වටා ඒකරාශී වී සිටින  දරුවන්ගේ සාහිත්‍ය හා සංස්කෘතික හැකියාවන් වැඩි දියුණු කිරීම සදහා මෙවර ද තරඟාවලිය 2018 මාර්තු මස අවසානයේදී ආරම්භ කිරීමට අපේකෂිත අතර වසම්, කලාප, ප්‍රාදේශීය, දිස්ත්‍රික් හා ජාතික මට්ටමින් ක්‍රියාත්මක වේ. අදාළ උපදෙස් පත්‍රිකාව ඉදිරියේදි යොමු කිරීමට කටයුතු කරනු ඇත.
4.2  සමෘද්ධි කැකුළු ළමා සමාජ දරුවන් සදහා නායකත්ව පුහුණු වැඩසටහන් ක්‍රියාත්මක කිරීම
2017 වසරේදි සමෘද්ධි කැකුළු ළමා සමාජ ප්‍රතිසංවිධනය කරමින් ළමා සමාජ ලියාපදිංචි කිරීමට ලබාදී ඇති උපදෙස් අනුව මේ වන විටත් ළමා සමාජ ලියාපදිංචි කටයුතු සිදුකර අවසන් බැවින් එම ළමා සමාජවල නායකයින් සඳහා නායකත්ව පුහුණු වැඩසටහන් ක්‍රියාත්මක කිරීමට මෙම වසරේදී අපේක්ෂා කෙරේ. ඒ අනුව “හොදම දේ දරුවන්ටයි" යන තේමාව යථාර්තයක් බවට පත්  කරමින් ළමා සමාජගත දරුවන්ගේ ආකල්ප සංවර්ධනය කරමින් ළමා සමාජ නායකයකු ලෙස සංවර්ධනය කිරීම සඳහා ළමා සමාජවල සභාපති, ලේකම්, උප සභාපති, උප ලේකම්, භාණ්ඩාගාරික යන තනතුරුලාභින්  සදහා මෙම පුහුණු වැඩසටහන සියළුම ප්‍රාදේශීය ලේකම් කොට්ඨාස ආවරණය වන පරිදි  ක්‍රියාත්මක කිරීමට අපේක්ෂිතය.
මෙහිදි එක් ප්‍රාදේශීය ලේකම් කොට්ඨාසයකට රු.25,000/- බැගින් වන පරිදි දිස්ත්‍රික්කය වෙත ප්‍රතිපාදන වෙන් කරනු ලබන අතර ඒ අනුව වැඩසටහන් සුදුසු පරිදි  සංවිධානය කළ යුතුවේ.
මේ වන විට ඔබ වෙත ලබා දී ඇති නිපුණ ළමා ලොවක් ග්‍රන්ථය පරිශීලනය කරමින් හා කැකුළු ළමා සමාජ පවත්වාගෙන යාම සම්බන්ධව ලැබී ඇති උපදෙස් හා දැනුම උපයෝගී කරගනිමින් අදාල වැඩසටහන් සංවිධානය කළ යුතුය.  මෙහිදි දරුවන්ගේ නායකත්ව හැකියාවන් වර්ධනය කිරීමට, ආකල්ප සංවර්ධනය කිරීමට හා ළමා සමාජය තුළින් දරුවන්ගේ හැකියාවන් වැඩි දියුණු කිරීම සම්බන්ධව න්‍යායාත්මක, ප්‍රායෝගික දැනුමැති, දරුවන් සම්බන්ධව කටයුතු කිරීමේ හැකියාව ඇති වඩාත් සුදුසු සම්පත්දායකයින් හඳුනාගනිමින් ගැලපෙන පරිදි දැනුවත් කිරිමේ එක් දින වැඩසටහන් ක්‍රියාත්මක කළ යුතුය.
වැඩසටහන ක්‍රියාත්මක කිරිමේ වගකීම හා කාල රාමුව
වැඩසටහන ක්‍රියාත්මක කිරිමේ වගකීම හා කාල රාමුව ඇමුණුම් අංක 04.A හා දැක්වෙන අතර ඒ අනුව නියමිත කාල සීමාව තුළ අදාල පරිදි කටයුතු කළ යුතුය.
4.3  සක්‍රිය සමෘද්ධි කැකුළු ළමා සමාජ සදහා පුස්තකාල පහසුකම් වැඩි දියුණු කර ගැනීම 
සදහා ආධාර ලබා දීම
මේ යටතේ එක් දිස්ත්‍රික්කයක සමෘද්ධි ළමා සමාජ පුස්තකාල 03ක පහසුකම් වැඩිදියුණු කිරීම සඳහා එක් පුස්තකාලයකට රුපියල් 25,000/- බැගින් රුපියල් 75,000/- ක් ලබාදීමට අපේක්ෂිතය. 2017 වර්ෂයේ සමෘද්ධි කැකුළු ළමා සමාජ දිස්ත්‍රික් තරඟාවලියෙන් වැඩිම ජයග්‍රහණ අත්පත් කරගත්/ප්‍රශස්ථ මට්ටමේ පවතින පුස්තකාල පහසුකම් වැඩි දියුණු කළ හැකි ළමා සමාජ 03 ක් දිස්ත්‍රික් මට්ටමින් හදුනාගෙන එම ළමා සමාජ පුස්තකාලවලට අවශ්‍ය පොත් හෝ වෙනත් පහසුකම් වැඩි දියුණු කිරීම වෙනුවෙන් යෙදවිය යුතුවේ. මෙහිදී එක් එක් දිස්ත්‍රික්කයෙන් මේ සදහා තෝරාගත් ළමා සමාජ පිළිබඳ විස්තර හා ප්‍රගතිය නියමිත පරිදි වාර්තා කළ යුතුවේ. අදාල පුස්තකාලවල සමෘද්ධි කැකුඵ ළමා සමාජයේ  අනන්‍යතාවය රැකෙන පරිදි පුවරුවක් සවි කිරීමට ද අපේක්ෂා කරන අතර ඉදිරියේදී අදාල ග්‍රැෆික් සැලසුම  ඔබ වෙත යොමු කරන බව ද දන්වමි.
ළමා සමාජ දරුවන් අතර කියවීමේ අගය වැඩි දියුණු කිරීම මෙමගින් අපේක්ෂා කරන අතර පරිත්‍යාගශීලීන් වෙතින් ආධාර ලබාගැනීමේ හැකියාව පිළිබඳව ද සැලකිලිමත් වීම වැදගත්වේ. පුස්තකාලය නියමිත පරිදි පවත්වාගෙන යාම සම්බන්ධව ළමා සමාජ සාමාජිකයින් දැනුවත් කරන ලෙස ද දන්වමි. තව ද ඉදිරියේදී දරුවන් අතර කියවීමේ අගය වර්ධනය කිරීම සඳහා වූ සුවිශේෂී වැඩසටහනක් සැලසුම් කර ඇති අතර ඒ පිළිබඳ විස්තර ඉදිරියේදී ඔබ වෙත නිකුත් කරනු ලැබේ.  ළමා සමාජ හා සංස්කෘතික වැඩසටහන සාර්ථක කර ගැනීම සඳහා දිස්ත්‍රික්කයේ සියලුම නිලධාරී දක්වන සහයෝගය ඉතා කෘතවේදීව අගය කරමි.

